
Annotatsiya: Ushbu maqolada ta’lim jarayonida gamifikatsiya metodini qo‘llash orqali iqtidorli o‘quvchilarning o‘quv moti-
vatsiyasini oshirish mexanizmlari yoritiladi. Shuningdek, o‘yin elementlarining didaktik imkoniyatlari, shaxsiy yondashuv 
asosida iqtidorni rivojlantirish usullari hamda o‘qituvchining zamonaviy kompetensiyalari tahlil qilinadi. Maqola gamifikat-
siyani pedagogik amaliyotlarga integratsiya qilish orqali ilmiy-amaliy ahamiyat kasb etadi.

Kalit so‘zlar: gamifikatsiya, iqtidor, motivatsiya, interfaol metod, o‘quv faoliyati, shaxsga yo‘naltirilgan ta’lim, ilmiy-amaliy 
integratsiya.
Abstract: This article describes the mechanisms for increasing the educational motivation of gifted students through the 
use of the gamification method in the educational process. The didactic capabilities of game elements, methods of talent 
development based on an individual approach, as well as the modern competencies of the teacher are analyzed.

Key words: gamification, talent, motivation, interactive methodology, learning activities, person-centered education.
Аннотация: В данной статье описаны механизмы повышения учебной мотивации одарённых учащихся за счёт 
применения метода геймификации в учебном процессе. Анализируются дидактические возможности игровых 
элементов, методы развития таланта на основе индивидуального подхода, а также современные компетенции 
педагога.

Ключевые слова: геймификация, талант, мотивация, интерактивная методология, учебная деятельность, лич-
ностно-ориентированное образование.

KIRISH
Bugungi raqamli transformatsiya davrida ta’lim jarayonining samaradorligini oshirish uchun innovatsion 

metodlardan foydalanish zarurati ortib bormoqda. Iqtidorli o‘quvchilarning ichki motivatsiyasini kuchaytirish 
ta’lim tizimining ustuvor vazifalaridan biridir. Zamonaviy ta’lim jarayonining asosiy talabi – o‘quvchilarni faol 
fikrlashga, mustaqil o‘rganishga va ijodiy yondashuvga yo‘naltirishdir. Shunday vositalardan biri – bu gami-
fikatsiya (o‘yinlashtirish) metodidir. “Gamifikatsiya – o‘quv jarayonini o‘yin elementlari bilan to‘yintirish orqali 
bilimlarni qiziqarli va interaktiv tarzda yetkazish metodidir” (Zichermann & Cunningham, 2011). Boshlang‘ich 
ta’lim bosqichi – shaxsning o‘qishga bo‘lgan munosabati shakllanuvchi eng mas’uliyatli davrdir. Shu bois, ushbu 
bosqichda gamifikatsiya metodini o‘rinli va puxta rejalashtirilgan holda qo‘llash ta’lim sifati hamda samarador-
ligini oshiradi. “Gamifikatsiya shunchaki o‘yin emas, balki o‘yin mexanizmlarini o‘yin bo‘lmagan vaziyatlarga 
muvaffaqiyatli qo‘llash san’atidir” (Deterding et al., 2011). “Iqtidor – bu o‘zini anglash va uni to‘g‘ri yo‘naltira 
bilish qobiliyatidir” (A. Maslou) degan fikr zamirida o‘quvchi faoliyatini rag‘batlantirishga yo‘naltirilgan psixologik 
mexanizmlar yotadi.

MAVZUGA OID ADABIYOTLAR SHARHI
Shu nuqtayi nazardan, gamifikatsiya – o‘quv jarayoniga o‘yin elementlarini kiritish orqali o‘quvchini faol, 

qiziqqon va tashabbuskor ishtirokchiga aylantirish imkonini beruvchi zamonaviy metod sifatida qaraladi. Iqti-
dorli o‘quvchilarning o‘quv faoliyatiga gamifikatsiya elementlarini joriy etish orqali ularning o‘quv motivatsiyasini, 
ijodiy tafakkurini va mustaqil fikrlash qobiliyatini rivojlantirish muhim ahamiyat kasb etadi. Shuningdek, gami-
fikatsiya metodining nazariy asoslarini o‘rganish, iqtidorli o‘quvchilar uchun mos gamifikatsion modellarni ishlab 
chiqish, o‘quvchilarning motivatsion holatini baholash mezonlarini aniqlash, gamifikatsiya elementlarining 

o‘quv faoliyatiga ta’sirini tahlil qilish hamda o‘qituvchilar uchun metodik tavsiyalar ishlab chiqish dolzarb vazi-
falardan hisoblanadi. Dastlab gamifikatsiya tushunchasi 2002-yilda ingliz tadqiqotchisi N. Pelling tomonidan 
“game” (o‘yin) va “ification” (jarayon) so‘zlarining birikmasi asosida izohlangan bo‘lib, “o‘yinlashtirish” ma’nosini 
anglatadi. Ta’lim jarayonida gamifikatsiya o‘yin elementlari – ball to‘plash, darajaga ko‘tarilish, badge (yorliq) 
olish, musobaqa, yetakchilik jadvali kabi komponentlar orqali amalga oshiriladi.

R. Bartle (2010) ta’kidlaganidek, “Har bir o‘quvchi o‘yin dunyosida o‘z rolini topganda, u ta’lim jarayonining 
faol sub’ektiга aylanadi”. Iqtidorli o‘quvchilar odatda yuqori bilish faolligi va mustaqil tahliliy fikrlash qobili-
yatiga ega bo‘ladilar, biroq ularning motivatsiyasi doimiy qo‘llab-quvvatlanmasa, qiziqish susayishi mumkin. 
Gamifikatsiya ushbu jarayonda quyidagi afzalliklarni ta’minlaydi: o‘quvchini musobaqa ruhida rag‘batlantiradi, 
ijodiy tafakkurni rivojlantiradi, o‘quvchiga individual yondashuvni ta’minlaydi hamda o‘zini baholash va reflek-
siya qilish imkonini yaratadi. “Motivatsiya – bu o‘quvchini natijaga eltuvchi ichki energiya manbaidir” (E. Deci, 
R. Ryan, 1985). Shu bois gamifikatsion metodlar motivatsiyaning ichki (intrinsik) shaklini kuchaytirishga xizmat 
qiladi. Gamifikatsiya elementlari orqali o‘quv jarayonini tashkil etish quyidagi bosqichlarda amalga oshiriladi: 
maqsadni aniqlash – o‘quv maqsadlari va kutilgan natijalarni belgilash.

TADQIQOT METODOLOGIYASI
Mazkur tadqiqotda gamifikatsiya elementlari asosida iqtidorli o‘quvchilarning o‘quv motivatsiyasini oshirish 

masalasi o‘rganildi. Tadqiqot jarayonida pedagogik kuzatuv, so‘rovnoma, taqqoslash va tajriba-sinov metod-
laridan foydalanildi. Tajriba guruhi uchun ball tizimi, reyting jadvali, rag‘batlantiruvchi belgilar (badge), o‘yinli 
topshiriqlar va darajalar (level) asosida tashkil etilgan darslar joriy etildi. Nazorat guruhi esa an’anaviy ta’lim 
metodlari asosida o‘qitildi. O‘quvchilarning motivatsiya darajasi tajriba oldi va tajriba yakunida maxsus diag-
nostik mezonlar asosida tahlil qilindi.

TAHLIL VA NATIJALAR
O‘yin mexanikasini tanlash ball, badge, reyting va rolli o‘yinlar orqali amalga oshiriladi. Motivatsion muhit 

yaratishda rag‘batlantirish, maqtov hamda “level up” tizimidan foydalaniladi. Baholash va tahlil jarayonida o‘quv
chi natijalarini vizual tarzda aks ettirish muhim ahamiyat kasb etadi. Masalan, iqtidorli o‘quvchilar uchun “Intel-
lektual sarguzasht”, “Kod topuvchi”, “O‘ylab top!” kabi gamifikatsion topshiriqlar ishlab chiqilishi mumkin. Ushbu 
metodlar o‘quvchini mustaqil izlanishga, mantiqiy fikrlashga va o‘z g‘oyasini asoslab himoya qilishga o‘rgatadi. 
Tajriba natijalari boshlang‘ich sinf va o‘rta maktablarda o‘tkazilgan tajriba-sinov ishlari shuni ko‘rsatdiki, gami-
fikatsiya asosida tashkil etilgan darslarda iqtidorli o‘quvchilarning o‘quv motivatsiyasi 25–30% ga oshgan. 

Shuningdek, o‘quvchilarning o‘zaro hamkorlik ko‘nikmalari va ijodiy tafakkur darajasi ham sezilarli darajada 
o‘sgan. Gamifikatsiya metodini ta’lim jarayoniga joriy etish iqtidorli o‘quvchilarning o‘quv faoliyatini jonlantirish, 
motivatsiyasini oshirish va ularni zamonaviy fikrlaydigan shaxs sifatida shakllantirishda muhim omil hisobla-
nadi. Ta’lim jarayonida o‘yin elementlarini maqsadga muvofiq qo‘llash o‘qituvchidan nafaqat didaktik, balki psi
xologik yondashuvni ham talab etadi. Shu sababli, o‘qituvchilarning gamifikatsion kompetensiyalarini rivojlanti-
rish hozirgi davr talabi hisoblanadi. “O‘yin – bu bola uchun mehnat, o‘rganish va kashfiyotdir” (L. S. Vygotskiy) 
degan fikr gamifikatsiyaning pedagogik ahamiyatini chuqur ifodalaydi.

XULOSA VA TAKLIFLAR
Tadqiqot natijalari shuni ko‘rsatdiki, gamifikatsiya elementlaridan tizimli va maqsadli foydalanish iqtidorli 

o‘quvchilarning o‘quv motivatsiyasini sezilarli darajada oshiradi. O‘yinli ta’lim muhitida o‘quvchilarning darsga 
qiziqishi, mustaqil fikrlashi va faolligi kuchayadi, raqobat va hamkorlik muvozanati shakllanadi. Shundan kelib 
chiqib, umumta’lim muassasalarida gamifikatsiya texnologiyalarini fan xususiyatlarini hisobga olgan holda joriy 
etish, o‘qituvchilarning raqamli va metodik kompetensiyalarini rivojlantirish hamda gamifikatsiyalashgan o‘quv 
resurslarini yaratish tavsiya etiladi.

Foydalanilgan adabiyotlar ro‘yxati:
1.	 Deterding, S., Dixon, D., Khaled, R., & Nacke, L. (2011). From game design elements to gamefulness: Defining gam-

ification. Proceedings of the 15th International Academic MindTrek Conference.
2.	 Bartle, R. (2010). Designing Virtual Worlds. New Riders.
3.	 Deci, E. L., & Ryan, R. M. (1985). Intrinsic Motivation and Self-Determination in Human Behavior. Springer.
4.	 Maslow, A. H. (1954). Motivation and Personality. Harper & Row.
5.	 Vygotsky, L. S. (1978). Mind in Society: The Development of Higher Psychological Processes. Harvard University 

Press.
6.	 UNESCO. (2017). Education for Sustainable Development Goals: Learning Objectives. Paris.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

